
Navnîşan

Tevî temenê wan ê mezin, lê ew di 
perwerdeya bi zimanê dayikê de bi 
israr in û hewl didin bi ser bikevin. 
Piştî şoreşê derfet ji wan re çêbû 
ku dawî li salên mehrûmkirina ji 
perwerdekirina bi zimanê kurdî 
bînin.

Emîne Omer (56) hefteyê 3 rojan 
berê xwe dide Meclisa Şehîd Gulê 
Selmo ya li taxa Şêxmeqsûdê ya 
Helebê da ku fêrî zimanê xwe yê 
dayikê bibe.
Emîne bi rêya keda 2 mehan ser-
keftin bi dest xist û di asta yekemîn 
de serkeftî bû û dê asta duyemîn jî 
bixwîne.
Bi Emîneyê re 14 jinên din jî tev li 
perwerdeyê bûne û temen li pêş 
hêviya xwe nekirine asteng. Di Me-
cisa Şehîd Gulê Selmo ya Kongra 
Star a Helebê de fêrî zimanê xwe 
yê dayikê dibin.
Temenên kesên perwerdeyê dibin, 
di navbera 17 heta 56 saliyê de di-
guhere.

Piştî şoreşê hêviyên xwe 
pêk anîn

Emîneyê diyar kir ku di dema wê de 
bi sedema siyasetên erebkirinê ku 
rejîma Sûriyeyê ferz kiribû û tenê 
axaftin û fêrbûna di dibistanan de bi 

zimanê erebî bû, nikarî fêrî zimanê 
xwe bibûya. Ereb fêrî zimanê xwe 
dibûn, lê Kurd ji mafên xwe bêpar 
bûn.
Emîneyê da zanîn ku a ku hiştiye 
fêrî zimanê xwe bibe, Şoreşa 19`ê 
Tîrmehê ye û wiha got:”Piştî êşên 
qedexeyê derfet çêbû ku fêrî zimanê 
xwe bibim. Ew ji bo me xewnek bû 
û niha jî em pêk tînin û bi vê yekê 
pir kêfxweş in.”
Emîneyê wiha domand: “Temen ne 
astengiyek e. Divê biçûk û mezin 
fêrî zimanê xwe bibin. Ji ber ku zi-
man hebûn, çand û mîras e. Divê em 
parastina wê ji helandin û têkçûyînê 
bikin.”

‘Hebûn û ziman bi hev ve 
girêdayî ne’

Sebah Mihemed (55) ji destpêkê 
ve û bi vîneke xurt dest bi fêrbûna 
zimanê xwe yê dayikê kiriye û wiha 
dibêje:“Divê em fêrî zimanê xwe bibin. 
Ji ber ku ew hebûna me îsbat dike.”
Sebah di Meclisa Şehîd Gulê Selmo 
de ji demeke kurt ve dest bi perwer-
deya asta yekemîn a fêrbûna zimanê 
kurdî kiriye. Sebah dibêje: “Li gel 
min tu bawernameyên xwendinê 
tune ne. Ji ber ku min di biçûkaniya 
xwe de nexwend. Lê min xwest fêrî 
zimanê xwe yê dayikê bibim. Ji lew 
re min berê xwe da meclisê ku dest 
bi waneyên zimanê kurdî bikim.”
Sebahê di dawiyê de wiha got: 
“Mirovên bê ziman bê nasname 
ne. Min coşa fêrbûna zimanê xwe 
ji dest neda û bi vî temenî min dest 
pê kir. Ez dixwazim bawernameyê 
jî bi dest bixim.”

Li gor Enstîtuya Daristan, Lêkolîna 
Berf û Peyzajê ya Federal a 
Swîsreyê (WSL), hewa ji hezar 
salê berê germtir dibe.

Li gor xebata ji aliyê WSL’ê ve hat 
ragihandin û di kovara Natûreyê de 
hat weşandin, hewa ji hezar û du sed 
sal berê germtir dibe.
Li gor lêkolîneran bi vê keşfê, îşaret 
bi rolê zêdebûna germahiyê ji ber 

emîsyonên gaza serayê tê kirin.
Zanyaran ji bo vê keşfê bikin zanista 
daran bi kar anî; dîwarê hicreyê darîn 
ên 188 darên qajan ên ter û heşk 
ên li Îskandînavyayê û Fînlandiyayê 
pîvan.
Nivîskarê ewil ê xebatê û lêkolînerê 
WSL’ê Jesper Bjorklûnd, dibêje: 
“Her hicreyeke di xelqeya darê de, 
nîşaneya av û hewayê ye ku çêbûye. 
Bi analîzkirina bi sedan-hezaran 
hicreyên xelqeyên daran, mirov di 
der heqê av û hewayê de dibe xwedî 
zanîn.”
Lêkolînerên WSL’ê modela lêkolînê 
rafîne kir û di mijara bêhevtabûna 
germahiya heyî de encamên mirov 
dikare bibêje ku ‘’teqez’’ in bi dest 
xistin.

Ramana erênî dikare tenduristiya 
derûnî baştir bike. Ramanên 
erênî û helwestên derûnî dikarin 
bi gelemperî kalîteya jiyana 
mirovan çêtir bikin û bi erênî 
bandorê li tenduristiya derûnî 
bikin. Li vir çend sedemên vê 
yekê hene:

1. Tekoşîna bi stresê re: Ramana 
erênî dikare ji we re bibe alîkar 
ku hûn baştir bi rewşên stresdar 
re mijûl bibin. Helwestek derûnî 
ya erênî dikare bandorên stresê 
kêm bike û motîvasyonê peyda 
bike da ku pirsgirêkan bi bandortir 
çareser bike.
2. Rewşa rûhî ya hîn çêtir: Ramana 
erênî bi tevayî bi coşek çêtir ve 
girêdayî ye. Bi ramanên erênî tije 
dibe ku hestek bextewarî, şahî û 
dilxweşiyê peyda bike.
3. Xwebaweriyê zêde dike: Bi 
erênî fikirîn dikare xwebaweriyê 
zêde bike. Hêzkirina baweriya 
xwe bi xwe û xwe motîvekirina 

bi ramanên erênî dikare bibe se-
dema serkeftinên zêdetir.
4. Têkiliyan xurt dike: Bi erênî 
fikirîn dikare têkiliyan xurt bike. 
Dibe ku mirov balkêştir bin û ji 
danûstandina bi kesên ku xwedî 
helwestek erênî ne kêfxweş bi-
bin. Ramanên erênî danûstendinê 
çêtir dike û dihêle hûn têkiliyên 
tendurist ava bikin.
5. Xurtbûnê teşwîqê dike: Ramana 
erênî cesaretê dide berxwedanê. Li 

şûna ku hûn gava ku hûn bi rewşên 
dijwar re rû bi rû dimînin dev jê 
berdin, hûn dikarin motîvasyonekê 
xurt de bimînin û bi helwestek erênî 
jêhatîbûnên xwe yên çareseriyê 
pêşve bibin.
Helbet fikirîna pozîtîf, nayê wate-
ya paşguhkirina rastiyên jiyanê. 
Lêbelê, nêrînek erênî dikare ji we 
re bibe alîkar ku hûn bi pirsgirêkan 
re çêtir rûbirû bibin û tenduristiya 
xweya derûnî xurt bikin.

Ramana erênî tenduristiya derûnî baştir dike!Temenê wan li pêş vîna 
wan nebû asteng

Hewa ji Serdema Navîn 
germtir dibe!

Zekî Bedran R-5

Di qirkirina gelê Kurd û Êzidiyan 
de hevkarên sûc ê dewleta Tirk

Farûk Sakik R-5

Çîroka malbata 
Deniz Firat

Birhên xwe kirin cot:
 Pir xeyidî; pir hêrs bû.
Birhên wî bûn cot:
 Bi heman wateyê.
Birhên xwe tûj kirin:
 Bi heman wateyê.
Birhên xwe xistin nava hev:
 Rûyê xwe tirş kir; xeyidî.
Birhên xwe di nava hev re 
derbas kirin: 
 Bi heman wateyê.
Bi ser re avêt/ser re avêt:
Êdî nehat qebûlkirin; êdî sebir 
nema.	
Bû bizot:
Bi heman wateyê.
Bû perengê germ:
 Bi heman wateyê.
Cehenem û ceqceq/cehenema 
wî kirî:
 Dema yek ji yekî hêrs dibe hingê 
dibêje.

Cinoyî bû/cinî bû:
Pir xeyidî; xwe hêrs kir.
Cinên wî rabûn:
 Bi heman wateyê.
Cinên wî hatinê: 
 Bi heman wateyê.
Çav çûn ser serî:
Pir hêrs bû; har bû; çavên wî sor 
bûn.
Çav çûn nava serî:
 Har bû; xwe winda kir; pir hêrs 
bû.
Çavên wî ji serê wî derketin:
Pir hêrs bû; pir enirî.
Çiya bi ser serê xwe ve 
hiltaniyan:
Pir qehirîbû; pir hêrs bûbû.
Çiya bi serê xwe dianiyan 
xwarê: 
 Bi heman wateyê.
Da gewriya min:
Bi heman wateyê.

Daye ser ve: 
Êdî jê westiyaye; sebra wî nemaye. 
Da vêda min/da vê dera min:
 Ez pir hêrs bûm.
Dendikek sîr di qûna wî de bi 
cih nabe:
 Pir bêhnteng e; pir zû hêrs dibe.
Didanên wî sîqiyan:
 Hingî gotinên çewt bihîstin, êdî 
sebra wî nema.
Di peşkek av de dixeniqe:
 Bêhna wî pir teng e; zû hêrs dibe.
Guhên xwe mûç kirin:
 Tore bû; hêrs bû; pir xeyidî.
Hat lêva min:
 Bi heman wateyê.
Hatiye qirikê:
 Bi heman wateyê.
Ji bêhnijînekê dikeve jehrê: 
Bi heman wateyê.
Ji gotinekê dikeve jehrê:
Bi heman wateyê.

BILBILÊ ROJHILATA 
NAVÎN

Bilbilê Rojhilata Navîn Aram Tîgran bi ked û fedakariyeke  mezin xizmeta 
hunera Kurdî kir, herdem  ji bo parastina hunera resen pêşengtî kir. 
Hunermendê Kurd Cemal Tîrêj diyar kir ku Tîgran stûna hunera kurdî ya 
resen e û heta ku kurd hebin ew ê ji çand û hunera Kurdî re jêder be.R-7

Nêzîkatiya rast ji heqîqeta şehadetê  re

‘Erka civaka 
navnetewî 

misogerkirina 
vegera welatiyan e’
Endamê Rêxistina 
Mafên Mirovan a 
Efrînê Ibrahîm Şêxo 
bang kir ku divê 
civaka navdewletî erka 
xwe ya exlaqî pêk 
bîne.R-5

‘Divê Kurd 
neheqiya bi 

Lozanê re li wan 
hatiye kirin ji 

cîhanê re vebêjin’

Parlamentera Partiya 
Çepên Kesk a Sêrtê 
Sebahat Erdogan Saritaş 
li ser pêvajoya Peymana 
Lozanê axivî û got, Kurd 
divê neheqiya ku bi 
Lozanê re li wan hatiye 
kirin bi rengekî rasteqîn 
û li ser bingeheke rast ji 
raya giştî ya Tirkiyeyê û 
cîhanê re vebêjin.R-2

Şopdara rastiyê Denîz Firat
Rojnameger Denîz Firat li Mexmûrê dema ku çeteyên DAIŞ’ê êrişî Mexmûrê 
kir, li ser erka xwe 8’ê Tebaxa 2014’an şehîd bûbû. Bi wesîleya salvegera 
şehîdbûna Denîz Firat, beşek ji rojnivîska wê ku bi pênûsa xwe nivîsandibû, 
bi were parve dikin.R-3

Şoreşa Rojava, taybetiya gerdûnî ya şoreşa Kurdistanê bi 
tevlîbûn û şehadeta mirovên ji gelek neteweyên din zêdetir 
xurt kir. Li ba Kurdan, gelên mîna Ereb, Suryan, Ermenî, 
Çerkez jî di nava refên şoreşê de gihiştin hev.R-6

Avêsta Menaf/Qamişlo

Ebûdê Mexso

Ronaz Silêman/Qamişlo

‘Divê Kurd neheqiya bi Lozanê re li wan hatiye 
kirin ji cîhanê re vebêjin’

Aram Tîgran Stûna hunera kurdî ya resen e 

 ‘Huner Xemla jiyanê ye’

Parlamentera Partiya Çepên Kesk a Sêrtê Sebahat Erdogan Saritaş li ser pêvajoya Peymana Lozanê axivî û got, Kurd divê 
neheqiya ku bi Lozanê re li wan hatiye kirin bi rengekî rasteqîn û li ser bingeheke rast ji raya giştî ya Tirkiyeyê û cîhanê re vebêjin.

Bilbilê Rojhilata Navîn Aram Tîgran bi ked û fedakariyeke  mezin xizmeta hunera Kurdî kir, herdem  ji bo gel huner dikir. 
Hunermendê Kurd Cemal Tîrêj diyar kir ku Tîgran stûna hunera kurdî ya resen e û heta ku kurd hebin ew ê ji çand û hunera 
Kurdî re jêder be.

Pirsgirêka statuyê ya du sed salî 
ya Kurdistanê bi Peymana Lozanê 
ya sala 1923’an re sed saleke din 
hatibû dirêjkirin. Di nava 50î salên 
dawî de Kurdan têkoşîn û berxwe-
danek ji bo azadî û mafên xwe yên 
bingehîn meşandin ku rêveçûna 
dîrokê guhert. Di sedsala duyemîn 
a Lozanê de pirsgirêka statuyê ya 
Kurdan hîn jî tê nîqaşkirin.
Partiya Çepên Kesk a Sêrtê Seba-
hat Erdogan Saritaş li ser pêvajoya 
Lozanê û karên divê Kurd li dijî 
vê yekê bikin. 
Saritaş anî ziman ku di Peymana 
Lozanê de ya ku 24’ê Tîrmeha 
1923’an hate îmzekirin, Kurd ji 
nedîtî ve hatin, bêstatu hatin hiş-
tin, ji aliyê dewletên herêmê ve 
polîtîkayên îmha, înkar û qirkirinê li 
ser hatin meşandin û got, bi taybetî 
divê ev rewş bi rengekî dîrokî ji 
dewletên îmzeya xwe danîne binê 
peymanê bê vegotin.

Rola Îngılıstan û Fransayê

Saritaş ragihand, dewlet di têkiliyên 
navneteweyî û polîtîkayên derve de 
berjewendiyên xwe ji xwe re dikin 

esas û bi dewamî got,”Bêguman 
şert û mercên sedsala 20’ê û sed-
sala 21’ê weke hev nîne. Rastiyeke 
dîrokî ye ku dewletên mohra xwe 
danîne binê peymanê berpirsyarê 
qirkirina Kurdan e. Ji bo karibin 
xwe ji vê berpirsyariyê rizgar bikin 
û ji wan polîtîkayên şaş ên wê 
demê vegerin, divê mohra xwe ya 

li binê peymanê tavilê vekişînin. 
Bi taybetî Îngilistan û Fransa divê 
rola xwe ya di neçareserkirina 
meseleya Kurd de bibînin, ji bo 
çareseriyê gavekê biavêjin, ber-
pirsyariya xwe ya dîrokî bibînin û 
di vê mijarê de jî ji bo çareseriya 
demokratîk gavên pêwîst biavêjin.”

‘Helwesta dewletên mohra xwe 
danîne binê peymanê divê bê 
guhertin’
Saritaş anî ziman ku weke wekîlên 
Kurd di meseleya Kurd de ew 
her tim bûne alîgirê çareseriya 
demokratîk û wiha dewam kir, 
“Peymana Lozanê ku sed sal di 
ser re derbas bûne, çavkaniya herî 

girîng a neçareserkirina meseleya 
Kurd e. Bi vê têgihiştinê di serî 
de Tirkiye divê dewletên mohra 
xwe danîne binê peymanê hel-
westa xwe ya sed salî biguherînin, 
di sedsala nû de helweste ji bo 
çareseriyê nîşan bidin. Di vê 
serdemê de divê her alî helwes-

teke hîn demokratîk û exlaqî nîşan 
bidin. Peymana Lozanê çavkaniya 
bingehîn a meseleya Kurd e. Di vê 
peymanê de ku Kurd bêstatu hatine 
hiştin, soza li ser astengnekirina 
ziman û cihêrengiyên li Tirkiyeyê 
bi cih nehatiye anîn. Qedexeya 
li ser zimanê Kurd bi polîtîkayên 
asîmîlasyonê dewam kiriye. Me-
seleya Kurd ji aliyê cewherî ve 
meseleya azadî û mafên mirovan e. 
Kurd ji Tirkiyeyê daxwaza azadiyê 
û mafên xwe yên bingehîn dikin.”

‘Divê kurd xwe bi berfirehî 
vebêjin’

Saritaş destnîşan kir ku Tirki-
ye bi polîtîkayên xwe yên sed 
salên derbasbûyî nekarî bi pêş 
ve biçe, nekarî demokratîk bibe, 
nekarî pirsgirêkên xwe çareser 
bike, bi vî rengî nabe ku dewam 

bike û got, “Mirov dikare bibêje 
ku sedema bingehîn a vê yekê jî 
neçareserkirina meseleya Kurd 
e. Kurd dixwazin li Tirkiyeyê aş-
tiya civakî pêk were û ji bo çare-
seriya meseleya Kurd jî komara 
demokratîk dixwazin. Bi komara 
demokratîk re li welatê hevpar 
dixwazin daxwazên wan ên maf 
û azadiyê bi destûreke bingehîn 
a demokratîk bêne misogerkirin 
û jiyaneke bi hev re dixwazin. Li 
welatên demokratîk ev daxwaz 
gelekî maqûl in. Qebûlnekirina 
van daxwazan, pêkneanîna çare-
seriyeke demokratîk bi qasî Kur-
dan zerarê dide dewleta Komara 
Tirkiyeyê. Kurd divê neheqiya bi 
Lozanê li wan hatiye kirin bi rengekî 
rasteqîn û bingeheke xurt hem 
ji raya giştî ya Tirkiyeyê hem jî ji 
raya giştî ya cîhanê re vebêjin. 
Ji bo bidawîkirina vê neheqiyê 
û daxwazên xwe yên çareseriyê 
divê daxwazên xwe ji dewleta Ko-
mara Tirkiyeyê, dewletên cîhanê 
û rêxistinên navneteweyî re bi 
berfirehî vebêjin. Meseleya Kurd 
meseleyeke polîtîk e, çareseriya 
wê jî wê polîtîk be.”

Rêberê Gelê Kurd Ebdullah Oca-
lan li ser hunermendê nemir Aram 
Tîgran wiha dibêje: “Aram Bilbilê 
Rojhilata navîn bû, di heman demê 
de hozanê min ê şexsî bû. Destpêkê 
dema ku li Enqereyê bû min ji 
radyoyê dengê wî bihîst. Hingî min 
gotibû ‘Divê ev deng dewam bike, 
timî azad be’. Wî dengî ez gihandim 
Kurdistanê. Ev deng namire. Ji bo 
Aram nikarim bibêjim ku miriye. 
Aram şehîd bûye, tevlî karwanê 
nemiran bûye. Jê re dibêjim şehîdê 
mezin. Ji bo min Aram nemiriye.”

Jiyana hunermendê nemir 
Arama Tîgran

Aram Tîgran di 15’ê Çileya 1934’an 
de li bajarê Qamişlo yê Rojavayê 
Kurdistanê ji dayik dibe. Bavê 
wî Sarkîs bi eslê xwe ji herêma 
Farqînê ye û dayika wî Xîldayê jî 
ji Kirmancên Pasûra Amedê ye. 
Piştî Fermana 1915’an malbata wî ji 
hêla malbateke Kurd ve, ji qirkirinê 
tê xelaskirin . Tîgran di maleke bi 
Kurdî lê tê axaftin, mezin dibe, guh 
dide şîretên bavê xwe yê bilûrvan 
û berê xwe dide çand û muzîka 
Kurdî.  Aram Tîgran di 6 saliya xwe 
de li ber destê bavê xwe hînî ûdê 
dibe. Piştî ku li Qamişloyê xwendina 
xwe ya lîseyê temam dike, 3 salan 
jî xwendina bilind dixwîne. Piştî 
demekê li gel kesên zana waneyên 
ûdê digire û bi awayekî pispor fêrî 
ûdê dibe. Cara yekê konsera xwe 
di Newroza 1953’yan de li dar dixe. 
Tîgran pisporê ûdê bû, lê ji ber 
dengê vê amûrê tîna wî naşikîne, 
berê xwe dide cimbişa ku dengê 

wê hîn zêde û bilindtir e. 

Tîgran di mûzîka Kurdî de 
stayelke nû afrand

Tîgran di sala 1966’an de tevî 
malbata xwe koçberî Ermenistanê 
dibe. Li Ermenistanê di Radyoya 
Yêrîvanê di Beşa Kurdî de dixebi-
te û cara yekê bi awayekî cidî di 
warê muzîkê de li vir perwerde 
dibe û li vir di mûzîka Kurdî de 
stayleke nû diafirîne. Tîgran heta 
sala 1984’an li radyoyê dixebite 
û sala 1995’an de berê xwe dide 

Ewrûpayê û piştî demeke kurt li 
Atînaya Yewnanistanê bi cih dibe. 
Sala 2006’an ji bo mihrîcanekê cara 
ewil hat Amedê û dema hat cara 
ewil çû serdana gundê bavê xwe. 
Piştî sê salan ango di 6’ê Tebaxa 
2009’an de Tîgran nerehet dibe û 
di 8’ê Tebaxê de li nexweşxaneyeke 
Atînayê di 75 saliya xwe de jiyana 
xwe ji dest dide.
Berî ku jiyana xwe ji dest bide, 
daxwaz dike ku wî li Amedê veşêrin, 
lê li gel hemû hewldanên malbata 
wî û sazî û dezgehan jî Wezareta 

Karên Hundir û Wezareta Karên 
Derve ya Tirkiyeyê bi hinceta ne 
welatiyê Tirkiyeyê ye destûr nehat 
dayîn û li ser vê li Brûkselê hat 
veşartin 

Berhemên Aram Tîgran

Aram Tîgran 14’emîn berhema 
xwe di 74 saliya xwe de derxist, 
gellek berhem û stranên mayîn 
de yên wek; Zimanê Kurdî, Çiyayê 
Gebaro, Ez Kurdistan im, Bilbilo, 
Wexta Zerya Nîşan Kirin, Em Hatin, 
Kula Dilê Min Welat, Şev Çû, Ay 
Dîlberê, Diçim Diçim Nema Têm, Te 

Ez Kal Kirim, Xemilî Zozan, Sebra 
Dila, Pêşiya Malê hwd. bi newa û 
noteyên xwe li kelepûra muzîka 
Kurdî zêde kirin.
Derbarê jiyan û xebatahunermendê 
nemir Aram Tîgran, hunermendê 
kurd Cemal Tîrêj ji Rojnameya me 
re axivî. 

’Tîgran stûna hunera 
kurdî ye’

Tîrêj diyar kir ku nemir Aram 
Tîgran stûna hunera kurdî ya resen 

e û wiha domand: “Aram Tîgran 
mirovekî pir dihat heskirin, tenê li 
hunera xwe miqatebû, cihê di dilê 
gelê kurd e çêkiribû. Tîgran jiyana 
xwe da hunerê û huner jî afirand. 
Starnanên wî yên ku dema em biçûk 
bûn di radiyoya Yêrîvan dedihat 
weşandin, tu carî ji bîra me naçe; 
wekî Şev Çû, diçim diçim , Gelo 
ew Çiye, Gulîzar, û hwd.  Ji ber  
ku reng , deng û hestên ku Aram 
Tîkran bi wan stran digotin, dihişt 
ku ew gotin bikeve dilê mirov de.”

’Tîgran bejneke bilind di çand 
û hunera kurdî de bû’

Cemal Tîrêj da zanîn ku yekemîn 
car Aram Tîkran li Rojavayê 
Kurdistanê  derket Cejna Newrozê 
di sala 1964’an de bû û wiha got: 
“Rengê Aram Tîgran gelerî bû, 
gotinên wî pir bandor li gel dikir, 
wî  huner afrand û rengê xwe cêkir. 
Yekem kes bû ku helbest bi awaz 
kir û kir stran û got, wekî; Şev Çû, 
ev stran heta niha tê heskirin û 
guhdar kirin.Hunermendên herî 
payebilind di Kurdistanê de, stranên 
wî gotine, ji ber ew bejneke gelekî 
bilind di Çand û hunera kurdî de 
bû,  Rêber Gelê Kurd  Rêber Apo 
jî ji nemir Aram Tîgran hes dikir.”

’Aram şoreş, çand û civaka 
kurdan civand ’

Cemal T îrêj balkişand ser 
taybetmendiyên Aram Tîgran û 
wiha pê da çû: “Di wê demê de bi 
10’an hunermendên hêja hebûn, 
her yek ji wan yê dema xwe bû û 
rengkî wan yên taybet hebû,  lê 
mirov nikare wan hunermendan 
û Aram bîne kêleka hev,  ji ber 
ku Aram tevahiya rengên çand, 
şoreş û civaka kurdan civand û 
bi rengê xwe got, gotin û awazên 
li gorî gel digot.

’Hunermendî  afrênerî ye’

Hunermend Cemal Tîrêj wiha dawî li 
axfatina xwe anî: “Piştî şoreşa 19’ê 
Tîrmehê bi dehan saziyên  çand 
u hunerê çîbûn û heta astekê bi 
erkê xwe radibin, gelek tişt hatin 
afrandin . Hunermendên Kurdan di 
Şoreşa Rojava de hin kêmanî kirin. 
Lê mixabin hunera Kurdî li derveyî 
welat asta wê daketiye, ji ber ku 
kesî ku hunermend be divî afrandin 
li cem hebe, lê ev yek li pir kême. 
Li Rojavayê Kurdistanê tiştekî nû û 
balkêş çêdibe, gelek xort û keçîn 
Rojava dest bi stranên dengbêjiyê 
kirine, em hêviya serkeftinê ji 
wan re dixwazin. Bang min ji bo 
hemûnermendên me, hunermend 
ne bi derdê gel re be, ne bi civak 
û şoreşa xwe re be, ne bi şehîd û 
êşa welatê xwe re be , ew tu carî 
nabe hunermend.Hunermendên 
wekî Aram Tîgran, heta ku kurd 
hebin ew ê ji çand û hunerê re 
lêvegerîn bin.”

Yek ji qadên ku jinên Rojavayê 
Kurdistanê xwe tê de isbat 
kirin, qada çand û hunerê bû. 
Stranbêja kurd Sûmeya Mihemed 
diyar kir ku wê ji zarokatiya xwe 
ve, bi hewlesteke xurt dest bi 
kar û xebatê hunerê kiriye û 
got, Şoreşa 19’ê Tîrmehê ji bo 
pêşketina çand û hunerê re bû 
bingeh.

Huner amûreke ji bo pêşxistin 
û guhertina civakê ye her wiha 
zimanê hest û giyanê mirovan e. 
Jiyana bê huner mîna axa zuha 
ye lewma mirov nikare jiyana bê 
huner bihizire. Di jiyana her mirovî 
de cihê hunerê xwedî roleke wisa 
ye ku derûniya wan aram û re-
het dike. Rojavayê Kurdistanê di 
dîroka Kurdistanê de kaniya çand 
û hunerê ye bêguman pêşengiya 
parastina wê jî jinên Kurd kirine. 
Jinên Kurd bi berhemên xwe 
mîmarên jiyana civakî ne her wiha 
bi huner û dengê xwe yê xweş 
dengvedanek li cîhanê çêkirine. 
Şagirtên hunermendên me yên 
bi rêz weke Eyşa Şan, Meryem 
Xan û her wekî din, di roja îro 
de berdewamiya berhmedayînên 
wan dikin. 
Yek ji jinên kurd yên hunermend 

yên Rojavayê Kurdistanê, Sûmeya 
Mihemede, ji zaroktiya xwe ve 
xwedî dengekî xweş û geş e niha jî 
xwedî li vê pîşeya xwe derketiye û 
stranan dibêje. Sûmeya niha cihê 
hevseroka TEV-ÇAND A Bakur 
û Rojhilatê Sûriyê ye û di heman 
demê de jî xwedî li stranbêjiya 
xwe jî derdikeve. Der barê jiyan û 
xebatên hunerî  Sûmeya Mihemed 
ji Rojnameya me re axivî.
Sûmeya Mihemed diyar kir ku wê 
ji zarokatiya xwe ve dest bi kar û 
xebatê hunerê kiriye û wiha do-
mand: “Dema ku temenê min 10 
salî bû, min dest bi kar û xebatê 
hunerê kiriye. Ji ber hizikirina min 
ji mûzîkê re zêdeyî her karekî din 
bû, min ji komên zarokan ve dest 
bi karê huneriyê kir û bandoriya 
hunermendên kevin mîna Eyşêşan 
û Meryem Xan li ser pêşketina 
hunera min hebû. Herwiha ji ber 
ez di malbateke welatparêz de 
bûm, astenî wek jin li pêşiya min 
derneket, lê civaka derdora min ji 

ber li ser hişmendiyeke desthiladarî 
dihat meşandin, herwiah jina xe-
batkar ne dihat qebûlkirin. Ji ber 
vê yekê di vî milî de hin astengî 
di pêşiya min de derketin.”

 ‘Şoreşê defet li pêşiya 
pêşketina çand û hunerê 

vekir’
  

Sûmeya balkişand ser rola Şoreşa 
19’ê Tîrmehê di pêşketina çand û 
hunerê de û wiha berdewamî da 
axfitina xwe: “Beriya Şoreşa Rojava 
min dest bi Stranbêjiyê kiriye. Lê 
tevî dirêjiya kar û xebatê min di 
hunerê de, hîn negihiştime asta 
huneriya ku ez dixwazim. Herwiha 
kar û xebatê çand û hunerê berî û 
piştî şoreşê ji hev cûda ne. Ji ber 
ku berî şoreşê, tenê di şahiyên wekî 

Cejna Newrozê de hazrî dihatin 
kirin, di wê demê de xwesteka min 
ji hînbûna hemû beşên hunerê re 
hebû. Lê bi darxistina şoreşê re ev 
xwestek ji tevahî jinên hunermend 
re pêk hat û karîbûn pêşketinên 
mezin jî bi dest bixin. “

 ‘Bi saya komên fêdekar çand 
û huner berdewam e’

Hevseroktiya Tev Çand Sumeya 
Mihemed destnîşan kir ku destpêka 
tevlîbûna wê di saziyên hunerê de, 
wê weke endama komê kar dikir û 
pê da çû: “Destpêka tevlîbûna min 
di hunerê de, ji koma Serhildan a 
bajarê Dirbêsiyê dest pê kir.Piştî 
rêzgarkirina Serê Kaniyê, di sala 
2013`an de, min di koma Şehîd 
Welat de weke Sitranbêj û rêveber 
cihê xwe digirt; di komê de me 

bi awayekî hevbeş Sitiran digotin, 
ji xwe hizkirina min ji mûzîkê re 
di hevbeşbûna komanê de zêde 
bû. Niha endamên wê komê, hin 
ji wan gihaştine asta şehdetê, hin 
şoreşgerên û hin ji wan jî berde-
wamiya hunerê dikin. Herwiha bi 
saya komên fêdekar me çanda 
hunerê berdewam kir.” 

 ‘Jin bi hunera xwe ji êrîşên re 
dibe bersiv’

Sûmeya Mihemed axftina xwe 
wiha qedand: “Ji xwe berhemên 
min yên taybet tune ne, lê min bi 
rengê koman Stiran gotine, ji ber  
asta têgihaştina min ji amadekir-
na  berheman re nebûn. Herwiha  
dema ku şoreş hat lidarxistin gelek 
navendên çandî hatin avakirin. 
Piştî ku navend hatin avakirin 
gavên baş li pêşiya hemû beşên 
çand û hunerê hatin avêtin. Niha 
jî hazirtiya me ji bo Elbom û çend 
stiranên nû re heye.  Ji xwe di van 
rewşên niha de ku  rojane  êrîş ji 
aliyê dewleta tirk a dagirker ve tên 
kirin, em jî wek jinên hunermend 
hestên xwe bi awayekî hunerî li 
hember van êrîşan derdixin û di 
riya hunerê de dibin bersiv ji êrîşên 
dagirkeran re. “

Siwarê Helbesta Resen
Nivîskar, wêjevan û helbestvanê 
bejinbilind û qedirgiran, xemxurê 
zimanê kurdî, afrîner û behremendê 
demê. Bi koça xweyî dawî te em kul-
dar û birîn kirin, bi êş û xemgîn kirin, 
bi koça te çand, kelepor û wêjeya 
kurdî stûneke bi hêz û bandor winda 
kir. Lê tê zindî di dilê miletperwer, 
welatparêz û hezkirên wêjeya kurdî 
de bimîne, oxir be helbestvano, oxir 
be hezkirê wêjeya kurdî helbestvanê 
nemir Lorî yê Tildarî.
Lorî yê Tildarî berdevkê nivîsgeha 
bajarê Dêrikê û endamê encuma-
na giştî ya Yekîtiya Rewşenbîrên 
Herêma Cizîrê bû. Di sala 1957 
an de li gundê Tildarê yê girêdayî 
bajarê Dêrika Hemko ji dayîk 
dibe. Di sala 1964 an de li gundê 
Endîwarê xwendina xwe ya seretayî 
dixwîne, li Dêrikê dest bi xwendi-
na amadeyî dike. Bawernameya 
xwe ya refa dunzdehan li Dêrikê 
destîne û li zanîngeha şamê beşê 

mafnasiyê dixwîne, lê mixabin ji 
ber hinek pirisgirêkan berdewam 
nake. Piştre dibe mamoste,derd, 
êş, birînên civakê bandorê lê dike, 
lewra bi hestên xweyî nazik û gewre 
di dawiya sala 1974 an de dest bi 
nivîsa helbesta kurdî dike. Aşiq û 
evîndarê helbesta resen a kilasîk 
bû û helbestên nûjenî jî dinivîsand. 
Di helbestên xwe de giranî dida êş 
û azarên milet, şoreş û serhildanên 
herçar parçeyên welat, berxwe-
dana zindana û lehengiya serê 
çiya. Bi hişmendiyeke saxlem û 
bi zîrekî doza azadiya gelê xwe 
dikir. Gelek caran li ser rûreşiya 
çeteyan nivîsand û şoreşa Rojava ji 
helbestên wî bê par neman. Gelek 
kar û xebat di ber çand û berhevki-
rina folklorê de belge dike, bitaybetî 
yên herêma koçeran. Ew ji malba-
teke welatparêz û hezkirê çand û 
hunera kurdî bû. Birayê wî Mihe-
med Elî (Dilovan) jî helbestvanbû. 

Yek ji damezrînerê Mihrecana hel-
besta kurdî bû,duyemîn mihrecan 
li gundê xwe Tildarê li dar xist, li 
gel helbestvanê nemir Imerê Lalê 
û çend kesên din, herweha yek ji 
damezrînerê tevna çand û hunerê 

li Dêrikê bû. Gelek komên folklor 
û hunermendên wê demê sûdê ji 
helbestên wî digirtin û gelek ca-
ran awaz jî didane wan, ji wan jî 
wek Cemal Seedûn, kanîwar, şadî 
Tildarî, Bilind Ibrahîm, Azad Feqe 

û hwd. Li gel nivîsa helbestê 700 
heta 800 stranên folklorî berhev-
kirine û bi awayekî wêjeyî radixe 
û şîrove dike. Du dîwanên wî yek 
bi navê Halan û ya din jî bi navê 
Tildar hatine çapkirin.
Çend berhemên din bi rengê 
reşnivîs jî hene, yek ji wan li 
ser folklora herêmê ye. Nêzî 
16 xelatan girtiye wek: Xela-
ta Seydayê Cegerxwîn,Osman 
sebrî,T îrêj,mihrecana helbesta 
kurdî…  Nemir Lorî yê Tildarî ked 
û xebateke mizin di derbarê çand û 
wêjeya kurdî de birêve dibir. Herwe-
ha wî di dilê hemî welatparêz, dilêş 
û xemxurê çand, ziman û wêjeya 
kurdî de bimîne, di 29/7/2023 roja 
şemiyê li nexweşxaneya Aştî li bajarê 
Qamişlo koça dawî kir. Sersaxî ji 
bo kuflet, malbat, miletperwer û 
hemî dost û hevalên wî re. Gora 
te behişta rengîn be. 
Nêrgiz, rîhan û yasimîn be

Navenda nûçeyan

Nêzîkatiya rast ji heqîqeta şehadetê re

‘Yekîtiya Odeyên Bazirganiyê saziya rêvebirina aboriya civakî ye’

Şoreşa Rojava, xususiyeta gerdûnî 
ya şoreşa Kurdistanê bi tevlîbûn 
û şehadeta mirovên ji gelek 
neteweyên din zêdetir xurt kir. 
Li ba Kurdan, gelên mîna Ereb, 
Suryan, Ermenî, Çerkez jî di nava 
refên şoreşê de gihiştin hev. Ev 
jî têrê nekir, ji welatên Ewropayê 
yên ku navendên modernîteya 
kapîtalîst in û ji gelek neteweyên 
din jin û mêrên ku bi azadiyê û 
heqîqeta civakî  bawer kirine di 
şerê li dijî DAIŞ’ê û li dijî curên wê 
yên dijminê mirovahiyê bûn yek. 
Têkoşîna ku bi baweriyeke mezin 
li dijî dagirkeriya Tirk û hovîtiya 
DAIŞ’ê hat meşandin her ku mezin 
bû, canên ku ketin hembêza xaka 
pîroz jî zêde bûn. Rastiya şehadetê 
bû parçeyek ji jiyanê. Hema hema 
her roj bîranîna şehîdan çêdibe. 
Her roj bi hezaran mirov soz didin 
ku wê berdevkiya şehîdan bikin. 
Bêguman, ji bo berdevkiya şehîdan 
berpirsiyariyeke mezin hewce dike. 
Mirov tenê bi bîranînên wisa, bi 
gotinên xweş û bedew nikare xwe 
ji berpirsiyariya dîrokî bişo. 
Divê mirov vê xisûsê bi girîngî 
destnîşan bike û xwe bigihîne hi-
siyata wê ya kûr: Nuqteya hevpar 

a ku hemû şehîd tê de digihiştin 
hevdû baweriya wan a li beramberî 
îdeolojiya Rêber Apo bû, hezkirina 
wan a li beramberî welat û gelên 
wan bû, hêrsa wan a li dijî zilm, 
talan, mêtingerî û dagirkeriyê bû. 
Hêza wan ji rastiyên ku jê re îman 
dikirin, ji hêviya wan a jiyana azad 
dihat. Hemû îmkanên madî yên 
ku modernîteya kapîtalîst pêşkêş 
dikirin red kirin û li ser xaka xwe 
têkoşîna jiyaneke bi rûmet tercîh 
kirin. Dema ku ber bi bêdawîtiyê 
ketin ser rê jî şîara wan a hevpar 
ev bû; “Avakirina civaka azad 
a ku me destpê kiriye bigihînin 
serkeftinê.” Ji derveyî vê têkildarî 
tiştên ku li pey xwe hiştine tiştek 
ranegihandine. Wê çaxê em, ew 
kesên ku diwêrin li ser navê wan 
biaxivin, divê çi bikin? Ev rastî 
ye, me hêna şoreş nexistiye bin 
garantiyê. 
Lê me, kesên dildarên şoreşê, 
malbatên wan, hevalên wan soz 
dan Wan. Me şiyar qêriyan û hêrsa 
xwe dijwar kir. Temam, lê çi bû ku 
piştî şehadeta wan bi demeke kurt 
ev hemû, bûn tiştên adî-normal û 
bûn objeyên jiyana jirêzê ya roja-
ne? Çi bû ku me li ser Wan dest bi 

teserûfê kir? Eşkere ye, ev ê nebe 
nêzîkatiyeke exlaqî, nêzîkatiyeke bi 
esil. Wê çaxê divê mirov bisekine 
û ji nû ve bifikire, ji bo ku her şe-
hadetek were fêmkirin divê mirov 
şerekî mezin bimeşîne. Divê em 
bi awayekî rast fêmkirina şehîdan 
wekî pîvana esasî ya mirovbûnê ji 
bo xwe diyar bikin û em li vê derê 
li azadî û serketinê bigerin. Divê 
em şerê azadiyê yê ku şehîdên 
me daye destpêkirin wekî gel bi 
giştî li dijî dagirkerî û mêtingeriyê 
bisekinin, hemû civakê li dora vê 
rastiyê rêxistin bikin. Ev jî encax û 
encax bi avakirina civakeke azad 
mimkun e.
Rêber Apo dibêje; “Ti şehadet bêyî 
ku xwedî armanc û hinceteke jiyana 
pir mezin be nikare pêk were.” 
Mirov heta ku ne xwedî arman-

ca jiyaneke pir mezin be nikare 
bigihîje asta xwe fedakirinê. Heta 
ku hincetên jiyana mezin tine bin 
ne mimkun e mirov karibe xwe 
bigihîne heqîqeta civakî. Ha, di 
vê nuqteyê de şehîdên me rêya 
ku em bişopînin nîşanî me dane. 
Bi taybetî jî kesên ku diwêrin li 
ser navê gelekî biaxivin, hedef 
dikin ku pirsgirêka azadiyê ya ge-
lan çareser bikin divê bi awayekî 
vekirîtir û kûranîtir vê yekê fêm 
bikin. Divê heta şaneyên xwe yên 
herî biçûk xwe di çêbûneke wisa 
de birazînin. Deriyên ku mirovan 
digihînin azadiyê encax dikarin li 
ser vê bingehê werin zêdekirin. 
Avakirina civakî encax bi vî rengî 
dikare li ser bingehê rast pêk 
were. Ji ber ku şehîd şahidê hemû 
zemanê pêkhatî ne. Şehîd, îfadeya 

herî dijwar a heqîqeta mirovên bi 
hişmendî ne ku ketine nav liv û 
tevgerê. Ew, halên mirovatiyê yên 
ku herî zêde dikevin ferqê, herî 
bextewer pêşkêş dikin. Çi tiştên 
têkildarî başî, rastî û bedewiyê 
hebe bi wan dibe xwedî zar û zi-
man. Dilên wan welatê afirîner ê 
manedayînan e. Piştrast dikin, ku 
dema tê xwestin mirov dikare ji 
nav tarîtiyan ronahiyan bikişîne û 
derxîne, zemanên ku hatine qede-
xekirin tevlî kêliyên azadiyê bike. 
Şehîd, sedema me ya jiyanê ne 
û biryara me yê têkoşînê ne. Bi 
ronahiya wan êdî siberoj zêdetir 
gengaz e. Mirov bîranînên wan 
bi xurtî pêşwazî bike û li ser vî 
bingehî tevlî jiyanê bibe ev ê rêyên 
ku digihêjin serkeftinê heta dawiyê 
vekirî bihêle. Li nuqteya ku ser-
keftin lê ye, şehîdên me hene. 
Her gava ku ber bi serkeftinê ve 
were avêtin wê me hinekî din nêzî 
rastiya şehadetê bike. Bêyî Wan 
(şehîd) hemû rêyên ji bo siberojê 
vedibin girtî ne, bêyî Wan tevlîbûna 
kêliyên azadiyê xeyal e. Ji ber ku 
şehadet ew halê pêkhatî yê aza-
diya civakî ye.

Yek ji destkeftiyên Şoreşa gelan 
a 19’ê Tîrmehê ku ji bo aboriya 
gel hat pêkanîn, damezrandina 
Yekîtiya Odeyên Bazirganiyê bû. 
Têkildarî vê yekê Emel Ibrahîm 
da zanîn ku kar û xebata me ji 
bo aboriya gelê me ye.

Yekîtiya Odeyên Bazirganiyê, 
yek ji saziyên ji bo rêvebirin û 
çakkirina rewşa aborî ya civakî 
ye. Ku di warê deskeftiyên bi nirx 
de, yekîtî ji berhemên Şoreşa 
19’ê Tîrmehê ye. Ev sazî bi navê 
Yekîtiya Bazirganiyê ya Kantona 
Cizîrê di sala 2017an de ji aliyê 
Tevgera Civaka  Demokratîk (TEV-
DEM) ve hat damezrandin. 
Ev yekîtî di sala 2021’ê de veguherî 
ser asta bakur û rojhilatê Sûriyê. 
Ev yekîtî ji 7 odeyan pêk tê. Herwi-
ha ev ode cuhê xwe jî li Qamişlo, 
Hesekê, Kobanê, Tebqa, Reqa, 
Minbic, Dêr Elzorê de digirin. 
Hêjayî gotinê ye ku ev ode bi 50 
î karmendên xwe ji bo avakirin 
û bilindkirina asta rewşa abori-
ya civakê kar û xebatan dike. Di 
heman demê de bazirganên ku 
hejmara wan bêtirî 4 hezaran e, 
birêxistin dike û wan bi rê ve dibe.
Têkildarî kar û xebata Yekîtiya 
Odeyên Bazirganiyê, hevseroka 
wê Leyla Ibrahîm ji rojnameya 
me re axivî. 

‘Makanîzma kar û xebata 
yekîtiyê li ser asta herêmî ye’

Leyla Ibrahîm diyar kir ku kar û xe-
bata Yekîtiya Odeyên Bazirganiyê 
asta bakur û rojhilatê Sûriyê ye 
û wiha axivî: “Em weke Yekîtiya 
Odeyên Bazirganiyê, 7 odeyên 
me li ser asta bakur û rojhilatê 
Sûriyê hene. Herwiha  her ode-
yek nêzî 11 yekîtî û bazar di nav 
xwe de dihewîne. Ji van yekîtiyan 

jî Yekîtiya Hûrkirina deravan, 
Yekîtiya Zêrker, Bazara Sebze 
û Mêweyan, Bazara lawiran û 
hwd…Em di warê rêxistinkirina 

bazirganan û rêvebirina aboriya 
civakî de kar û xebatan dikin. Ji 
aliyekî de çavdêriyê li ser bazir-
ganan dikin û herwiha li kêleka 
gelê xwe di milê bilindûna dolar 
de, disekin. Niha zêdetirî 4 hezar 
bazirgan girêdayî me ne û her 
bazirganek jî  nasnameya wî ya 
bazirganiyê heye. Bazirgan jî bi 
riya vê nasnameyê dikare karê 
bazirganiyê di hemû waran de 
bike. Bazirganên me ji bo kirîna 

kel û pelan û anîna wan derdikevin 
derveyî herêmên me. Ew bi riya 
deriyê Sêmalka debasî Başûrê 
Kurdistanê dibin û ji wir jî diçin 

dewletên din û vedigerin.” 

‘Armanca me çêkirina 
rewşa aboriya civakê ye’

Hevseroka yekîtiyê da zanîn ku 
kar û xebat ji bo bilindkirina asta 
aborî ya civakê ye û wiha li axaftina 
xwe zêdekir:”Bazirganên ku tên 
nasnameyên xwe nû dikin, an jî 
kompaniyan vedikin peryan dixin 
sindoqa bairganiyê. Ev nûkirin 
jî salane ye. Ji ber ku em ji bo 
bilindkirina asta rewşa aboriya 
gel  kar dikin, em van dirav û 
pereya dixin xizmeta civakê.Em 
beşek ji van derevan li pirojeyên 
ku dikevin xizmeta civakê, bi kar 
tînin. Herwiha vekirina Kilînkên 
Gel, yek ji pirojeyên ku me bi ser-
pereştiya TEV-DEM’ê ev piroje 
pêkanî.  Herwiha beşek jê jî, li 
bûdceyên karmendên me diçe 
û hem jî em bi riya wan xwe bi 
rê ve dibin.”  

‘Pirsgirêkên ku derdikevin, 
bandorê li mekanîzmeya kar 

dikin’

Hevseroka Yekî t iya Odeya 
Bazirganiyê, Leyela Ibrahîm di dawi-
ya axaftina xwe de anî destnîşan kir 
ku bazirganên wan rastî pirsgirêkan 
tên û wiha got:”Ji ber ku gelek kel 
û pel, herwiha amûrên teknîkê yên 
li herêmên me tune ne, bazirganên 
me neçar dimînin ku herin der-
ve. Desteya Daravî û Aborî ya 
Rêveberiya Xwesre jî gumrikê li 
kel û pelên bazirganan dixe. Ev 
tişt ne ku derveyî sîstemê ye, lê 
divê ev gumrik li gor rewş û hêza 
aborî ya bazirganan were kirin. Di 
heman demê de gerek gumrik di 
bin lênerîn û lêkolîneke baş de 
were kirin. Ger ev yek pêk were 
wê bazirgan nema neçar bimînin 
ku tiştan buha bikin. Di encama 
buhabûna tiştan de gelê me zorê 
dikşîne. Li aliyekî din jî buhabûna 
nirxê dolar bi tena xwe pirsgirêkên 
curbecur derdixe holê. Herwiha 
dema ku deriyê Sêmalka tê girtin 
pirsgirêkan ji tevgera bazirganiyê  
û hwd re çêdike. Birastî bilndûna 
nirxê dolarê amerîkî deraqilane ye. 
Di heman demê de jî dorpêça li ser 
herêmên me pirsgirêkan girantir 
dike . Dîsa jî yê ku zorê dikşîne 
gelê me ye.”  

Şopdara rastiyê Denîz Firat

Komeleya Stêrk a Parastina Mafê Zarokan 

Jinên Fransayî piştgirî dan kampanyaya KJK’ê

Rojnameger Denîz Firat li Mexmûrê dema ku çeteyên DAIŞ’ê êrişî Mexmûrê kir, li ser erka xwe 8’ê Tebaxa 2014’an şehîd bûbû. 
Bi minasebeta salvegera şehîdbûna Denîz Firat, beşek ji rojnivîska wê ku bi pênûsa xwe nivîsandibû, bi were parve dikin.

“Payîz di hûzana xwe de dilê min 
ji rûpelên nû re vedike. Îro heval ji 
warê min ê kevin, warê kêfxweşî 
û hizna min a yekem hatibû ango 
ji warê evîna dilê min Metînayê 
hatibû. Di jiyana min de Metîna 
cihê xweşî û xemên min e. Min 
li Metînayê jana dilê xwe û evîna 
jiyana xwe binax kir bê ku li kova-
niya dilê min binêre. Bayê felekê 
şemaqa xwe li rûyê min da ku ez 
heta li ser vê xaknîgariyê bijîm, ji 
bo ez vê şemaqê ji bîr nekim. Bê 
guman ne gengaz e ku ez wê ji 
jiyana xwe derxim. Metînayê heval 
Sarya ji min stand. Wê hevala min 
a herî binirx ji min stand. Dibe 
ku mirov ji cihekî hem hez bike, 
hem jî jê nefret bike. Tu jana dilê 
min ey Metîna, tu dizê evîna min 
a bêrehmî. Ma min di ber te de 
hindik berdêl dabû? Te çima wilo 
li min kir? Gelo bersiva te yê ji vê 
rastiyê re çi be?

Metîna bû warekî kavil di jîna min 
de, belê ew bû kovana dilê birîndar 
bê ku li hebûna janê binêre. Ez 
li mechûla hebûna te digeriyam, 
dema payîz li warê min bi bayê xwe 
mizgînî ji min re danî hîn zêdetir 
ez di nava xemên kavil de ber bi 
rojê li warê tenêbûna bîrwariya 
kevn ve dibirim. Ez niha li Sezen 
Aksu guhdar dikim, ji bo min cihekî 
wê yê taybet heye. Di jiyana min 

de Sezen û Ciwan Haco hevalên 
kêfxweşî û xemên min in. Ez di jîna 
xwe de hemû êş û kêfxweşiyên 
xwe bi wan re ango bi dengê wan 
re parve dikim. Hin caran difikirim 
ku ji bo wan hestê ku bi stranê wan 
dijîm bi wan re parve bikim. Hele 
ev Sezen be. Di hemû kêliyan de 
ez wê guhdar bikim jî têr nabim.
Penaber îro tu li kîjan warê kavil 
dimînî? Di şeva te de stêrk çi ji te 

re dibêjin bê ku hestê te jêpirsîn 
bikin, tenê li dengê dilê te guh-
dar dikin. Ji ber ku hemû hestên 
şevên tarî re stêrk dibin şahid. Ew 
şahidê xewn û xeyalên nepenîne. 
Di xaknîgariya dilê me de şahidê 
hemû hestên bê guneh ew in. Li 
şûna warê kavil bêgunehiyê digirin.
Payîz di guliyê daran de dide di-
yarkirin ku ew hatiye welatê me. 
Dema xemgîniyê ye ji bo xwazayê 
ew xeberdariya zivistanê jî bi xwe 
re tîne. Ew karwanê berfek bêyom 
dike. Hemû demsal bi xwe re hin 
tişta tînin, lê zivistan tenê bi xwe 
re kefen an ji cilê bûkaniyê tîne. 
Ji bo gelekan cilê bûkaniyê tê 
wateya xêriyê lê li welatê me ew 
bêyomiyek mezin di giyanê jinên 
vî welatî de dide çêkirin. Tenê ew 
mizgîniya mirina wan e.
Ji nepeniya rûyê te 
Mistek bêdengî digerim
Ji nêrînên çavên te didim rê

Ber bi çiyayên bilind
Ber bi geliyê kûr
Bi hêviya ku di her şiverêyan de 
ez kenê te bibînim
Ji bo ku ramûsim peyvên di nava 
herdû lêvên terikî
Ew peyvên ku wateya xwe tenê 
Di rastiya kenek bêguneh de 
veşartî
Dixwazim di kenê te de bibim rêwî
Di zerya hezkirina te de bayîvana 
dilê xwe
Bi pêlên te re bikim heval
Di her henaseyekî de
Te bijîm bê tewanbarî
Di rondikê çavên xwe de
Şopa bêrîkirinên te bigerim
Ji nalîna tunebûna te bitevize 
beden
Bilerize dest
Her ku pênûs li ser rûpelê lênûsa 
min te xêzbike
Bila hemû peyv bê wate bin ji 
kêfxweşiya dilê te.”

Berdevka Komeleya Stêrk ya 
Şopond û Parastin Mafên Zarokan 
Cûliya Xelo diyar kir ku armanca 
wan ji avakirina komeleya Stêrk, 
bidawîkirina tevahiya şêwazên 
tundtiya ku li ser zarokan tê 
meşandin.

Ji ber kirîz û şerê ku li giştî Sûriyê, 
herwiha êrîşên ku li ser bakur û 
rojhilatê Sûriyê tê kirin,  meşan-
din, bandoriyeke neynî li ser jiyana 
zarokan hatiye kirin. Bi armanca 
bidawîkirina tundiya li ser zarokan, 
di 6 `ê Tebaxa 2023’an de, di bin 
dirûşmeya “Her zarokek sitêrkeke”, 
Komeleya Stêrk a Şopandin û Paras-
tin Mafê Zarokan li bajarê Qamişlo 
hat vekirin. Ev komele bi alîkariya 
Roja Sor a  Kurd ya Siwêdê hat 
damezrandin.
Derbarê vekirina komeleyê, Cûliya 
Xelo berdevka Komeleya Stêrk ya 

Şopond û Parastina Mafên Zaro-
kan  li Bakur û Rojhilatê Sûriyê, ji 
rojnama me re axfîn.
Cûliya Xelo diyar kir ku zarok li Ba-
kur û Rojhilatê Sûriyê, ji ber êrîşên 
dagirkeriyê yên li ser herêmê di 
rewşekî zehmet de derbas dibin û 
wiha got: “Ji ber êrîşên li ser bakur û 
rojhilatê Sûriyê ku tên kirin, tundiya 
li dijî zarokan jî zêde dibe, bi taybet 
li herêmên dagirkirî bandoreke pir 
xerab li ser zihniyeta zarokan tê 
kirin. Herwiha ev yek bandoriyê li 
pêşeroja zarokan jî dike, gelek zarok 
di rewşên deronî yên zehmet derbas 

dibin, herwiha tundiyên bedenî jî li 
ser wan tên meşand.”
Culiya wiha berdewamî da axafti-
na xwe û got: “Me dît ku pêwîstî 
bi vekirina komeleyekî taybet ji bo 
parastina mafên zarokan, heye. Ev 
komele bi alîkariya Roja Sor a Kurd 
ya Siwêdê hat vekirin, her wiha bi 

giştî kar û xebatê ku wê komeleya 
Stêrk bide meşandin, şopandin û 

dozên tundiya li dijî zarokan e.”
Culiya da zanîn ku di paşerojê de ew 
ê projeyeke navendên Tedawiyên 
deronî bidin vekirin û got: “Bi sede-
ma êrîşên ku li ser herêmên bakur 
û rojhilatê Sûriyê tên meşandin, , 
bandoriyeke pir mezin li ser pis-
koljiya zarokan tê kirin, li ser vê 

bingehê, di pirojeyea me de ye, 
vekieina navendek tedawiyên dironî 

ji bo zarokan. Li hemberî tevahiya 
kiryarên li dijî zarokan, komeleya 
Stêrk hewl dide van zarokan bigi-
re nava xwe, çareseriyekê ji hemû 
astengiyê wan re peyda bike.”
Cûliya wiha di dawiya  axaftina xwe 
de got: “ Navendên perwerdekirina 
zarokên DAIŞ`ê yên ku Rêveberiya 
Xweser dane avakirin, armanca 
wê guhertina zihniyeta zarokên 
DAIŞ`ê û parastina pêşeroja wan 
e. Her wiha Neteweyên Yekbûyî di 
nav daxuyaniyê xwe de, redkirina 
dûrkirina zarokên DAIŞ`î ji dayikên 
wan  dike, lê heger zarok ji dayika 
xwe qut nebin wê zihniyeta DAIŞ`ê 
ya ku herî metirsî li ser cîhanê ye 
careke din bidin meşandin, ji ber 
dayikê wan wê vê zihniyetê hîn av 
bikin û hîn xurtir bikin. Ji bo wê 
hewldan û demeke baş divê ku ev 
zihniyetê bi perwerdekirinê, bê gu-
hertin.”

Jinên Fransayê kampanyayê 
KJK’ê ya piştgiriya bi jinên
 Şengal û Efganistanê re silav kir.

KJK’ê bi dirûşma “Li dijî êrîşên mêr 
ên hegemon em bi jinên Efgan û 
Şengalê re ne”kampanyayek da 
destpêkirin. Jinên Fransayî bi du 
çalakiyan piştgiriya xwe ya ji bo 
kampanyaya KJK’ê diyar kir.
Çalakiya pêşîn li platoya Larzacê 
ji aliyê Jinên Enternasyonalîst ve 

hat lidarxistin. Jinan ev peyam 
da: “Gava civînên ‘Berxwedanê’, 
em didin xuyakirin ku  bi jinên 
Efgan û Şengalî re piştevan in. 
Modernîteya kapîtalîst ku xwe bi 
bavserweriyê xwedî dike, di koka 
qetila jin, xweza û jiyanê de cih 
digire. Bersiva me li dijî van êrişan, 
wê piştevanî û birêxistinbûna jinan 
bi perspektîfeke enternasyonalîst 
be.’”
Çalakiya duyemîn jî ji aliyê 

Kordînasyona Jinên Femînîst ên 
Fransayê ve hat lidarxistin. Jin ku 
piştî çalakiyê hatin ba hev, îşaret 
pê kir ku 3’yê Tebaxê li Şengalê, 
15 Tebaxê li Efganistanê jin hati-
ne qirkirin û li dijî qirkirina jinan 
peyam ji bo xweparastinê hat 
dayîn. Jinan wiha kir qêrîn: “Li 
dijî bavserwerî, hemû dîktatoriyan, 
bila bijî piştevaniya jinan! Xwepa-
rastin li dijî DAIŞ’ê û Talîbanê! Jin, 
Jiyan, Azadî.”

Zekî Bedran 

Dewleta Tirk qirkirinê li ser Kurdan 
dide meşandin. Di vî alî de pêwîste 
tevahî êrişên li parçeyên Kurdistanê 
û guherîna demografîk weke par-
çeyek ji vê qirkirinê bê nirxandin. 
Herkesê ku polîtîkaya qirkirinê û 
kiryarên sed salî negire pêşçav û 
nenirxîne, tê wateya mêtîngeriya 
Tirk nas nekiriye. Ji wextê ku ma-
kezagona 1924’an hat pejirandin, 
ji bo avakirina stratejiya yek gel, 
yek ziman, yek dewletê kiryarên li 
Kurdistanê pêk hatine, berdewamki-
rina polîtîkayên pijaftinê ne. 
Dema bi vê perspektîfa dîrokî lê 
binêrin, dê bê dîtin ku kiryarên 
dewleta Tirk ên li Şengal, Rojava, 
Qada Parastina Medyayê, Rojhilat 
tevahî ji bo serkeftina qirkirinê ye. 
Li ser vê bingehê kiryarên dewleta 
Tirk ji sala 2018’an ve ji dagirkirina 
Efrînê destpêkirin û bi dagirkirina 
Serêkaniyê didomin, li ser bingehê 
bêkurdkirina herêmê tê meşandin. 
Erdogan îlan kir ku ji Efrînê bigre 
heta Dêrikê tevahî herêma Rojava bi 
kûrahiya 30 km dagir bike. Ev herêm 
weke korîdora Kurdan pênase kirin. 
Herêmên Kurdan ji xwe di nava vê 

kûrahiya 30 km de dimîne. Li Efrîn 
û herêmên din ên dagirkirî di astek 
bilind de şêniya Kurd paqij kirin. Li 
cihê wan Kurdan çeteyên çekdar û 
malbatên wan lê bi cih kirin. Piraniya 
van Ereb û Îxwanî, bermayên DAIŞ’ê 
û El- Nûsrayê ne. 
Niha jî hertim propogandayê dike û 
dibêje ku dê Sûriyan li herêmên ewle 
bi cih bike. Ew herêmên jêre dibêje 
herêmên ewle jî weke me diyar kirî 
ev herêmên dagirkirî ne. Yanî kesên 
ne ji gelê vê herêmê tînin û li ser cih 
û erdê gelê herêmê bi cih dikin. Eger 
sibe dewleta Tirk xwe ji herêmê bide 
paş jî, mercan ava dike ku careke din 
Kurd venegerin cihê xwe. Bi kurtahî 
li dijî Kurdan paqijiya nîjadî, guherîna 
şêniyê pêk tînin. Bi vî awayî hewl 
didin di bin navê şandina penaberan 
û li cihê ewle bi cih kirinê de, sûcê li 
dijî mirovahiyê serpoş dikin. 
Sûcên şer ên Tirkiyê li herêmên weke 
Efrînê kirine, kiryarên weke paqijkiri-
na nîjadî ketine raporên NY û saziyên 
navnetewî. Ev vê jî diyar bikin, di 
van raporan de astek pir kêm a van 
sûcan hatine ziman. Di demek rastî 
evqas li ber çavin, di rojên derbasbûyî 

de berdevkê wezîrê karê derve yê 
DYE yê anî ziman ku dewleta Tirk li 
van herêman paqijiya nîjadî nake û 
weke ku kiryarên vegerandina pe-
naberan tiştek pir bêguneh e nîşan 
da. Ev daxuyanî û nêzîkatiyek pir 
xeternak e. Tirkiyê heta niha ev di 
qada navnetewî de nedabû pejirandin. 
Rayedarên DYE yê hewl didin vê 
paqijiya nîjadî rûpoş bikin û rastiyan 
ji rê derbixin. Bi vê kiryara xwe dibin 
hevkarên vî sûcî. Tu wateyek din a vê 
tune ye. DYE li herêmê ye. Ji herkesî 
zêdetir dizane çi li herêmê çêdibe. 
Ev daxuyanî  rewşa wan a ku niha bi 
Tirkiyê re ketinê nîşan dide.
Tevahî cîhanê êrişên DAIŞ’ê yên li 
ser Şengalê temaşe kir. PDK û Iraqê 
bi awayek fermî parastina Şengalê 
girtibûn ser xwe. Lê PDK’ê yek gule 
berneda, şer nekir û ji Şengalê vekişî. 
Êzîdî hiştin nava lepên DAIŞ’ê de. 
Bi hezaran jin hatin revandin, weke 
xenîmetê li bazaran firotin. Bi hezaran 
mirov hatin qetilkirin. Li gel ku 9 sal 
di ser komkujiyê re derbas bû, heta 
niha PDK’ê di derbarê mijarê de tu 
daxuyanî neda. Lêborîn ji Êzîdî û gelê 
Kurd nexwest. Di derbarê vekişînê 
de lêpirsînek venekir. Niha jî pesnê 
xwe didin ku çawa DAIŞ’ê ji Şengalê 
derxistine û lehengiyên xwe tînin 
ziman. PDK jî baş fêr bûye ku çawa 
dîrokê û rastiyan berovajî bike. Van 
berovajîkirinan bes nabînin. Hêzên 
gerîlla yên Êzîdî ji qirkirinek mezintir 
xilas kirin û ew parastin weke hêzek 

biyanî û dagirker pênase dikin. Kam-
panyayan dimeşînin ku artêşa Iraqê 
êrişî Şengalê bike, hêzên gerîlla ji 
wir derxe û dîsa radestî PDK’ê bike. 
Ji bo vê lihevkirinên veşartî çêdikin.  
Dewleta Tirk dijminiyek ku hovîtiya 
DAIŞ’ê derbas dike li dijî Kurdan 
dimeşîne. Di vê mijarê de zextê li 
PDK’ê  û rêveberiya Iraqê jî dikin. 
Heman demê de hertim Şengalê tê 
armancgirtin, tê bombabarankirin. 
Ji Efrînê heta Şengalê nêçîrvaniya 
Kurdan dikin. Ev qetilkirin û sûcên 
mirovahiyê di bin navê “Têkoşîna 
li dijî terorê” de tên kirin. Lê ya rast 
ew e ku dijminahiya dewleta Tirk a 
li dijî Kurdan bi hovîtiya DAIŞ’ê re 
nayê beranberkirin jî. Em Şengalê 
bidin aliyekî. Dewleta Tirk li Efrînê 
çi bi serê Êzîdiyan anî. DAIŞ’ê 
Efrîn dagir nekir. Artêşa Tirk dagir 
kir. Niha Êzîdiyên li Efrînê li ku 
ne? Çi bi serê wan hat? Gelo yên ku 
vê lêpirsîn dikin û dişopînin hene? 
Dewleta Tirk û çeteyên di fermana 
wî de Êzîdiyên li Efrînê ji axa wan 
derxistin. Hinek kesên mane jî neçar 
dikin ku ol biguherin. Goristan jî di 
nav de hertiştê girêdayî wan hewl 
didin ji holê rakin. 
Dema Efrîn hat dagirkirin DYE 
yê tiştek nekir, temaşe kir. Wisa 
tê fêmkirin ku ew ax bi tevahî ji 
kiryarên dewleta Tirk re hiştine. 
DYE yê jî ji derxistina Kurdan a ji 
herêmê û radestkirina dewleta Tirk 
re gotiye erê.

Di qirkirina gelê Kurd û Êzidiyan 
de hevkarên sûc ê dewleta Tirk

Navenda Rojava ya lêkolînên stratejîk

Tirkiyê di siyaseta qirkirinê de berdewam e...(2)
Ji 2002 Ta salên 2013-2015 de jî, 
Tirkî dibin desthilatdarîya AKP de 
gavên pir balkêş di Rojhilata Navîn 
û Kurdistanê de avêtine, têkilîyên 
xwe bi cîhana Erebî, kurdan, Başûr 
û cîhana islamî re, li ser bingeha 
(sifir pirsgirêk) befireh kirîye, jixwe 
Tirkî ji hêla Amerîka ve hatibû erk-
darkirin ji bo birêvebirina pêşketin û 
geşedanên buhara ereban, lê belê 
bilindbûna asta tevgerên islama 
siyasî bi taybet ixwanûlmuslimîn 
di herêmê de û derketina Daişê, 
pirojeyên Tirkîyê ji bo pêkanîna 
“mîsaqa milî” û vejandina osmanîya 
nûjen, mezin kirine, lewra rastîya 
hişmendîya xwefirehkirin û serdest-
kirina idyolojiya ixwanûlmuslimîn 
daye pêş û nakokîyên bi Rojavayî 
û Nato re despê kirine, di 2015 de 
danûstendinên aştîyê bi PKK re 
bi dawî kirîye û şerekî bênavber li 
himber kurdan ragihand, di 2016 
de û piştî derbeya leşgerî li himber 
AKP ku bi serneketibû, Erdogan 
Amerîka û Rojavayî tewanbar kiribû 
û ber bi Rûsan ve têkilîyên berbiçav 
ava kiribû, bêguman xwedûrxistina 
ji Amerîka û derxistina biyaneyan û 
gazinan ji hevalbendên xwe pilan 
kirîbûn, rewşa cîhanê û tevlihevîya 
di nava dewletên Ewropa û Nato 
de ji bo demekê bikar anîye ku 
karibe pirojeyên xwe pêk bîne,  
Tirkî hebûna Rûsiya di herêmê 
de û xwesteka wê ya ku li himber 
Amerîka vegere hêza yekem, her 
wiha nezelalbûna stratejîya Amerîkî 
di Rojhilata Navîn de û ciyostratejîya 
cihê xwe bikaranîn, bi bazar û 
siyasetên ku  di navbera her du 
hêzan de kiriye, dikarîbû  derbasî 
xaka Sûrîyê, Lîbiya, Somal, Yemen, 
Sûdan û Ermenistanê bibe,  her 
wiha di rojhilatî deriya Spî de bi 
Yûnan, Misir û Israîlê re ketîye nava 
nakokîyan de û ji her kesî ve diyar 
dibû ku Tirkî ber bi Rûsiya ve diçe, 
her wiha Rûsiya jî xewnên Tirkîyê 
û metirsîya wê ji doza kurdî bi kar 
amîye û têkilîyên xwe bi Tirkîyê re 
berfireh kirîye, ta ku di nava Nato 
de gotûbêjên qewitandina Tirkîyê 
derketine pêş, lê belê giringîya 
Tirkîyê ji Nato re hiştîye ku Nato 
pir bi nazikî li himber Tirkîyê tev 
bigere, him nehêle yekser ber  bi 
Rûsan ve here û him jî ta dawî ji 
Nato qut nebe .
  

BANGEŞEYA DIJBERIYA BI 
ROJAVAYÎ RE :

Tirkî baş dizane ku dibin sîwana Nato 
de  û bi çekên Natoyê xwe mayinde 
dike û veqetandina ji Nato û Ewropa 
dê buhayeke mezin li ser Tirkîyê 
bisepîne , lê belê ji bo bikaranîna 
rewşa cîhanî û beramberîya Rûsiya 
û Amerîka li himber hev, di asta 
hundirîn û der êrîş û bangeşe li 
himber  dewletên Rojavayî kirîye û 
diyar kirîye ku ew dikare bi vîna xwe 

ji derveyî daxwazên Amerîka û Nato 
tev bigere! Her wiha  pirojeya xwe 
ya islama siyasî  û osmanîya nûjen 
jî daye pêş, ev siyset teyisandina 
wê ya siyasî û aborî li ser Tirkîyê ne 
erênî bû, lê belê ji vê siyasetê hêvî 
dikir ku  pir armancan di demeke 
kurt de pêk bîne, weke:
-Osmanîya nûjen pêk bîne  û bike 
rewşeke spandî li ser herêm û 
hevalbendên xwe. 
-Tevgera Azadiyê têk bibe û ta 
Kerkûk û Mûsilê bigre destê xwe. 
-Destkeftîyên kurdên Rojavayê 
Kurdistanê têk bibe û guhertina 
dîmografî li Rojavayê Kurdistanê  
pêk bîne.  
-Bibe hêzeke herêmî  bihêz û  
serwerîya xwe  bighîne  Asiya Navîn 

û Efrîqayê  û xwe li ser Amerîka, 
Rûsiya û Çînê bisepîne weke hêzeke 
cîhanî.
Bi  şerên Tirkîyê yên vekirî li himber 
kurdan û deverên din de, aborîya 
Tirkîyê xerab bûye ku bûye sedema 
derketina kirîzên civakî, mîna mijara 
koçberên sûrîyê di Tirkîyê de, her 
wiha kirîna S-400 ji Rûsiya û avaki-
rina têkilîyên berfirehtir bi serokê 
Rûsiya Potîn re.  Him raya hundirîn 
û him jî Rûsiya û Nato xistiye wan 
gumanan de ku Tirkîye siyaseteke 
serbixwe dide meşandin û mesacan 
dişîne ku dikare li dijî Ewropa û Nato 
derkeve û weke xwe gavan bavêje, 
êdî ev pêşketin bûn sedema ceza  
û nerazîbûnên Amerîka, Eropa û 
Nato li himber Tirkîyê,  di nava vê 
siyasetê de Tirkîyê deskeftî pêk 
anîn, lê belê dost jî ji xwe re ne-
hiştine, ji bilî serokê Rûsiya Potîn û 
dewleta Qeterê û hin komarên tirk 
mîna Kazaxistan, tevgerên islamî 
yên ereb û Filestînî, bê guman Tirkî 
ne ji nezanî ev siyaset daye meşan-
din, lê belê hemû derfetên siyasî 
û rewşa cîhanî, her wiha giringîya 
ciyostratejiya xwe fam kirîye û dixiz-
meta xwe de bi kar anîye, lê hebe 
ku bawer nedikir ku pirojeyên wê li 
ber berxwedana mezin ya kurdan  
(HPG, YPJ, HSD) raweste an jî as-
teng bibe, Rûsiya wî tengav bike  
û xewnên wî yên avakirina osma-
niya nû di Sûrîyê de vala derxe, li 
Misrê serokê  ixwanan Mûrsî peyê 
Edogan  ji desthilatdarïyê bikeve û 
binbiryara sêdarîyê were darzamdin 

û nikaribe xwe li ber ceza û fişarên 
Amerîka û Nato  bigre ku ev ceza 
û fişarên Amerîka û Nato jî  bi tenê 
ji Tirkîyê re hişyarkirin bûn û ne di 
asta xistina Tirkîyê de bûn, çimkî ji 
derveyî  kiryar, helwest û daxwazên 
serokê Tirkîyê û xeyalên wî yên 
seltenetê, Nato dewleta Tirkîyê ya 
xwe dizane, lewra tevî nerazîbûna 
ji Erdogan jî lê belê ew bi heval-
bend pênase dikir û carcaran ew 
razî jî dikir.

NEERÊKIRINA 
DAXWAZNAMEYA SIWÊDÊ:

Beriya hilbijartinên 28 gulana 
2023 yên serokkomarîya Tirkîyê, 
di navbera Tirkîye û Rojavayî de, 

pir nakokî rû dabûn û dinava 
van nakokîyan de Siwêd û Fin-
lenda yên daxwaznameyên xwe 
ji bo endamtîya di nava Nato de 
pêşkêş kiribûn, Erdoganê ku di 
navbera Rûsiya û Amerîka de lîska 
hevsengîyan dilîze, him negot na û 
him jî nepejirandibû, mercên giran 
li ber her du dewletên Iskindinafî 
danîye, di serî de derketina li him-
ber PKK, doza kurdî û Rojavayê 
Kurdistanê, bingeha razîbûna 
xwe ji her du dewletan re nîşan 
daye û ev helwesta nepejrandina 
endamtîya Finlenda û Siwêdê jî li 
xweşîya Rûsan diçû, di milekî din 
de  fişareke Erdogan li ser Amerîka 
bû ku guhdayîneke baş bide wî, ji 
ber ew dikare xira bike û dikare ava 
bike jî, vaye piştgirîya Ukrayînya 
kirîye, lê belê tev li cezayên li dij 
Rûsan jî nebûye û yên herî razî ji 
siyaseta Tirkîyê Rûs bûn. Tirkî hêvî 
dikir ku bi vê siyasetê re him Rûsan 
razî bike û him jî bi Nato re têkeve 
bazaran ku karibe demê dereng bixe 
bi rêya xwestekên giran re ku him 
rewabûnê bide nepejirandina xwe  
û him jî heta demeke dirêj Rûsan 
razî bike û pirojeyên wê li Sûrîyê 
û deverên din nekevin astengîyan.

PIŞTÎ HILBIJARTINÊN 
SEROKKOMARIYÊ ÇI BÛYE?

 Tirkî dewleteke Nato ye, çendîn 
hewildanan bike ku xwe xweser 
bibîne jî, nikare ji çarçova Natoyê 
derkeve, rast e Erdogan weke 

islamîyekî gavên xweser avêtin û 
carcaran pirojeyên Amerîkî jî  tengav 
kirîye, mîna di Sûrîyê de, lê belê di 
encama dawî de yê ku berheman 
rake, dê Amerîka û Nato be, an jî 
dizayînkirin û pergalkirina enca-
man di destê Amerîka de ye, ne di 
destê xwestek û niyazên diktatorekî 
weke Erdogan de ye, lewra berîya 
hilbijartinan Erdogan dizanîbû ku 
biserketina Kilîçdaroxlo dê tê wateya 
dûbarekirina çarenûsa Menderês 
li ser kesayeta wî û hemû şaneyên 
mîna helwesta Amerîka û dewletên 
Ewropayê, şikestina aborî, daketi-
na rêjeya alîgirên wî, daxuyanîyên 
Rikberîyê, diyar dikirin ku Erdogan 
dê bikeve, ne wilo tenê dê dûrketina 
ji desthilatdarîyê be, lê belê dê da-
rizandin û çarenûseke nediyar be.  
 Di 14 gulana 2023 de, Erdo-
gan nikarîbû di tora yekem ya 
hilbijartinên serokkomarîyê de bi ser 
bikeve, di navbera wî û Kilîcdaroxlo 
de rêjeya denganê nêzîkî hev bûn, 
tevî ku pir guman derketin ku di 
hilbijartinan de sextekarî ji hêla Er-
dogan ve  hatîye kirin û di rastîyê 
de kilîcdaroxlo bi ser ketîye, hilbi-
jartin derbasî tora duyem bûye ku 
di 28 gulana 2023 de wê careke 
din li dar ketibana, gelo di navbera 
14 û 28 gulanê de çi qewimî bûn? 
Yekemcar bû ku di dîroka siyasî ya 
Erdogan de ku ewqas bi qelsî û ji 
xwe nebawer dadiket hilbijartinan,  
ji wê payebûna xwe daketibû û di-
yar dikir ku encamên hilbijartinan 
çi bin jî ew ê bipejirîne! Her wiha 
Kacala Kalas serokwezîra Istoniya 
yê diyar kiribû ku kî bi ser dikeve ji 
Nato re ne pirsgirêke û tu tişt nayê 
guhertin? Eger bi rastî daxwaza 
Nato an jî Amerîka heba ji bo xistina 
Erdogan … dê xistibana, lê belê di 
tora duyem de Erdogan bi ser ket! Bi 
serketina Erdogan hebe ku Rûsiya 
kêfxweş kiribe, lê belê di rastîyê 
de dê Erdoganê piştî hilbijartinan 
ne Erdoganê berî hilbijartinan be.

PEJIRANDINA 
DAXWAZNAMEYA SIWÊDÊ

Bi razîbûna Amerîka û Nato,  Erdo-
gan di hilbijartinên serokkomarîyê 
de bi ser ketîye, lê belê serkeftineke 
pir barkirî bi kirîz û astengîyan ku 
li pêşîya wî:   
-Aborîyeke ketî. 
-Giranîya erdheja wêranker.
-Sozên çareserkirina pirsgirêka 
koçberan.
-Giranîya fişarên ji hêla Nato ve li 
ser têkilîya Tirkîyê bi Rûsan re û 
helwesta wê ji şerê di Ukrayînya de. 
-Civakeke dabeşbûyî di Tirkîyê de 
ku %50 ji  tirkan Erdogan di hilbi-
jartinan de  nepejrandine 
-Giranîya berdewamîya di nava 
kirîza Sûrîyê de.
-Sozên tunekirina PKK û Rêveberîya 
Xweser.  

Di nava van pirsgirêk û sozan de 
bi taybet kirîza aborî û koçberên 
Sûrîyê de, ne Rûsiya û ne jî dostên 
herêmê yên Tirkîyê dikarin Tirkîyê 
rakin û eger Tirkîye di beramberî 
an jî nakokîya bi dewletên Rojavayî, 
Nato û Amerîka re berdewam bike, 
çarenûseke reş dê li beramber Er-
dogan û AKP-MHP be, ne dûr e ji 
çarenûsa Menderês,  her wiha der-
ketina ji bin Sîwana Nato û eşkere 
xwedîtina di asta Amerîka de, dê 
tê wateya derbasbûna Tirkîyê di 
lîsteya dijminên Amerîka de, jixwe 
hebûna Tirkîye bi xwe ji hebûna  
Nato an jî Amerîka ye, lewra peji-
randina daxwaznameya siwêdê ne 
bi dilê Erdogan e, lê belê neçare 
ku xwe bitewîne, çimkî nêzîkatîya 
Amerîka -Nato  ji Tirkîyê re piştî 
hilbijartinên 28 gulanê dê ne mîna 
berîya wê be,  berîya hilbijartinan 
metirsiya Erdogan ji ketin hebû, 
Amerîka heta dawî Tirkîyê tengav 
nedikir, helwesta Tirkîyê ya dualî bi 
Nato û Rûsan re, dihate tehmûlkirin, 
stratejîya Nato li Rojhilata Navîn û 
Sûrîyê di asta rawestandinê de bû, 
lê belê piştî hilbijartinan nakokî û 
beramberîya Nato bi Rûsîya re di 
şerê li Ukrayînya de ketîye asteke 
bilind û beramberîya xwe firehî qada 
Rojhilata Navîn û Sûrîyê jî kirîye, 
civîna Astana-20 li darketîye û ar-
manca Rûsiya, Tirkî, Îran û Sûrîyê 
di şerê bi Rêveberîya Xweser ya 
Bakur û Rûjhilatê Sûrîyê re û hebûna 
Amerîka di herêmê de zelal bûn, her 
wiha Amerîka jî li himber van hel-
westan, mayîna xwe û amadebûna 
xwe di beramberîya bi Îran û Rûsiya 
re di Sûrîyê de eşkere kiriye, ew jî 
li tersî hêvîyên ku Erdogan, Potîn û 
Îranê texmîn dikirin ku ji ber fişaran 
wê Amerîka neçar xwe bibe ku xwe 
ji herêmê vekişînae, lê darketina 
civîna Nato di 11 û 12  têrmehê 
de, dê ji Erdogan re ne civîneke 
hêsan be, bi taybet ku astengîyan li 
himber tevlêbûna Swêdê di Nato de 
berdewam bike, her wiha têkilîyên  
bi Rûsan re û nebûna helweste-
ke hevbeş bi Natoyê re li himber 
Rûsiya, lewra pejirandina Erdogan 
ji daxwaznameya Swêdê, piştgirîya 
Ukrayînya, daxwazkirina vegera 
danûstendinên ji bo tevlêbûna di 
Yekitîya Ewropa de û hwd, ji bu-
haya derketina di hilbijartinan de, 
ketina aborî û pêzanîna Erdogan ku 
siyaseta li ser dualîyan meşandin, 
Tirkî azad nekirîye bi qasî ku ew 
kirîye dîlê razîkirina her du alîyan 
û berjewendîyên Tirkî yên mezin bi 
Amerîka û Nato re ye ne bi Rûsan 
re ye, lewra xweguhertina Erdogan 
ji neçarî ye, lê belê her dem jî van 
xweguhertinan di hêvîya têkbirina 
gelê kurd û Tevgera Azadîyê de bi 
kar anîye, hingê jî nabe ku xwexa-
pandin li ba kurdan û tevgera siyasî 
hebe, lê belê heta dawî hişiyarî û 
bi nazikî tevgerandin.

‘Erka civaka navnetewî misogerkirina 
vegera welatiyan e’

Endamê Rêxistina Mafên Mirovan a Efrînê Ibrahîm Şêxo bang kir ku divê civaka 
navdewletî erka xwe ya exlaqî pêk bîne.

Dewleta Tirk a dagirker û komên 
çeteyên girêdayî wê di sala 2018’an 
de bi hinceta parastina ewlehiya 
xwe ya niştimanî, dest bi êrişên 
xwe yên hovane li dijî herêma 
Efrînê kirin. Dagirkeriya tirk û 
çeteyên wê bi awayekî bê ser û 
ber êrişî seranserî herema Efrînê 
kirin. Li Efrînê hêzên dagirker û 
çeteyên wê ser û binê axa Efrînê 
tar û mar kirin û welatiyên wê bi 
darê zorê koçber kirin. Di sala 
2018’an de, piştî êrişên dijwar û bi 
hemû rengên çekên giran yên ku 
di van êrişan de hatin bikaranîn. 
Gelê Efrînê piştî berxwedana 58 
di bin êrişên giran û komkujiyên 
ku li ser gel hatin meşandin, gelê 
Efrînê hate koçberkirin.
Êrişên ku li ser Efrînê hatin meşan-
din bi desteka hêzên mîna rûsiya 
û emrika û li ber çavê cîhanê hatin 
kirin. Ji roja yekem a dagirkeriya 
dewleta Tirk, li Efrînê kiryarên 
dijmirovî û hovîtiya dagirkerên tirk 
destpêkir. Piştî dagirkirina Efrînê 
roj bi roj û bi taybet li dijî kurdan, 
sûcên dagirkeriyê û çeteyên wê 
yên nayên jimartin hatin meşandin 
û heyanî roja îro jî û piştî 5 salan 
ji dagirkeriya Efrînê hîn ev hovîtî li 
ser gelê Efrînê tê meşandin. Piştî 
êrişên dewleta Tirk a qirker û faşîst 
li ser herêma Efrînê, bi sed heza-

ran şêniyên Efrînê bi darê zorê ji 
cih û warên xwe hate koçberkirin.
Îbrahîm Şêxo diyar kir ku armanca 
êrişên ku li ser Efrînê hate meşan-
din, falekirina Efrînê bû û bi cih 
kirina malbatên çeteyên girêdayî 
xwe di şûna wan de. Bi dirêjiya 
5 salên dagirkirina Efrînê rastiya 
planên dewleta tirk a qirker û faşîst 
bi guhertina demugrafîk a ku li 
seranserî Efrînê dayî meşandin bi 
rengekî hîn baştir derkete holê.  
Sûcên ku dewleta Tirk a dagirker 
û çeteyên wê li Efrîna dagirkirî di 
nava 5 salên dagirkirinê de dayî 
meşandin, hemû saziyên mafê mi-
rovan yên ku dengê xwe nakirn 
hevkarê van sûcan e.
Ibrahîm di berdewamiya axaftina 
xwe de got:“Li gorî çavkaniyan 
zêdetirî 300 hezar welatiyên Efrînê 
derbider bûn û hatin koçberkirin 
û hîn ev koçberiya bi darê zorê 
berdewame. 

Guhertina demografîk 

Derbarê guhertina demografiya 
Efrînê de jî Şêxo anî ziman ku: 
“Dagirkeriya Tirkiyê ev 5 sal in 
ku bi guhertina navên deveran, 
meydan, navendên giştî li Efrînê 
hewl dide nasnameya Efrînê û 
taybetmendiyên wê biguherîne 
û nasnameya Tirkiyê li ser gelê 
Efrînê ferz bike. Planên guherti-
na demugrafîk li Efrînê ji hemû 
milî ve tê meşandin. Di serî de 
xewgihên mîtingeriyê yên ku bi 
pereyên Qeterî û saziyên Kuweîtî 

û felestînî têne avakirin. Ala Tirkî 
û wêneyên Erdogan li her derê û 
li ser tabelayên li ser riyan û di 
ketina gundan, navçe û navenda 

bajaran hatiye bi cih kirin. Herwiha 
li dibistanan hînkirina zimanê Tirkî 
ferzkirina ziman û çanda tirkî li 
ser welatiyên Efrînê.
Îbrahîm Şêxo di dawiya axafti-
na xwe de wiha got: “Em bang 
li civaka navdewletî û rêxistinên 
mafên mirovan dikin, ku bêdengiya 
xwe bişkînin û erka xwe ya mirovî 
û exlaqî ya parastina herêmê bi 
cih bînin. Herwiha em bang li 
Rêxistina Navneteweyî ya UNICEF 
ya têkildarî zarokan dikin, ji bona 
parastina zarokên Sûriyê. Daxwa-
za me ji UNICEF ew e, ku xwedî 
li gel û dîroka Efrînê û heremê 

derkevin. cihên dîrokî û derfetê 
nedin ku ji milê dagirkeriya tirk 
û çeteyên wê ve werin talankirin 
û firotên.

Çîroka 
malbata 

Deniz Firat
Farûk Sakik

Di dîroka Kurdistanê de gelek malbat 
hene ku bedêlên mezin dane. Ji bo 
doza Kurdistanê gelek êş dîtine lê dîsa 
jî ‘qîm nakê’ gotine.
Em ê behas malbata Deniz Firat bikin. 
Berî ku bibe gerîla navê wê Leyla 
Yildizxan bû.
Di sala 1984’an li gundê Xecê Xatûn 
ê navçeya Çildêran a girêdayî bajarê 
Wanê ji dayik bû. Sala ku ew hat dinê 
şerê çekdarî dest pê kiribû bavê wê 
jî milîsê Egîd bû. Di heman demê 
de bazirganiya sînor dikir. Ji ber van 
sedeman gelek zext li malbatê dihatin 
kirin. 
Leyla Yildizxan jî di zaroktiya xwe de 
zext, zordarî, girtin, sirgûn, mirin, êşan 
jiyan dike, bi dagirkerî û mêtingeriyê 
hesiya, li dijî dijmin bi hêrs û kîn bû.   
Di salên 90’î de, malbata Deniz neçar 
ma warê xwe, bajarê Wanê biterikîne û 
bikeve ser riya koçberiyê.
Di wan salan de gelek Kurd ji ber 
zilma dewleta Tirk a dagirker berê xwe 
dan metropolên Tirkiyê. Lê malbata 
Leyla Kurdistan ji bona xwe hilbijart.  
Derbasî Rojhilatê Kurdistanê bûn... 
Dema ew li Rojhilatê Kurdistanê ne, 
xwişka wê ya mezin Binevş beşdarî 
refên azadiyê bû. Li vê derê jî ji ber 
zextên Rejîma Îranê derbasî kam-
pa Zelê bûn. Yek bi tenê kurê male 
hebû, ew jî li vê derê şehîd bûbû. Piştî 
demek malbat derbasî Mexmûrê bûn. 
Leyla li vê derê mezin bû. Piştî demekî 
ew û xwişka xwe Sakîne bi bavê xwe 
re çûn Xakurkê û li wê derê tevlî nava 
refên azadiyê bûn. Leyla li vê derê 
navê Denîz, Sakîne jî navê Sarya girt. 
Sarya jî berî tevlî bibe çîrokek 
xwe hebû. Dema malbat ji Rojhilat 
derbasî Zapê dibe, hîn biçûk e. Salên 
demdirêj li wêderê man û di nav jiyana 
gerîlatiyê de mezin bû. Sarya dixwest 
kincê gerîla li xwe ke û xwe di Eynê 
de bibîne. Ji bo wê, Eyna bejnê anin û 
daxwaza wê pêkhatibû. Sal derbasbû 
derhênêr û gerîlla Halîl Dag bi nave 
‘Eyna Bejnê’ fîlma vê çîrokê çêkir. 
Piştî têkoşîna salan 2 xwişkên De-
niz, Binevş û Sarya di nava têkoşîna 
azadiyê de şehîd bûn.
Piştî şehadeta herduyan, xwişka wan 
a 4’emîn Binevşa biçûk, navê Binevş 
Sarya li xwe kir û tekoşîna wan li cihê 
ku maye dewr girt. Îroj li Rojavayê 
Kurdistan şervan e.
Deniz Firat, piştî gerîlatiya bi salan 
di sala 2007’an de derbasî xebatên 
çapemeniyê bû.  Lê demek dirêj di 
destek wê de çek û di destek wê de jî 
kamera li eniyê şer bû.
Deniz Firat herî dawî li wargeha 
Mexmûrê rojnamevantî dikir. 
Çeteyên DAIŞ’ê di 6’ê tebaxa 2014’an 
de berê xwe da Mexmûrê. 
Gelê Mexmûrê bi hatina DAÎŞ’ê re 
çi talûke li pêş wan bû, di pratîka 
Şengalê de bi bazdana Peşmerge 
dîtibûn. Dizanîbûn ku wê PDK wan 
neparêze.
Ji bo ewlekariya sivîlan wargeh hat 
valakirin. Lê eniyek parastinê jî hebû, 
gerîla û milîsên wargehê di çeperên 
berxwedanê de bûn. Deniz jî berê xwe 
dabû van çeperan.
Deniz jî bi kameraya xwe tevlî wê 
berxwedana li dijî DAIŞ bû û kêlî bi 
kêlî rastiya wê ji raya giştî re ragihand.
Roj 8’ê tebaxê, sal 2014, xebereke 
reş hemû hevalên wê yên çapemeniyê 
xemgîn kir. Deniz Firat, Leyla ya 
rojnamevan şehîd bûbû.
Belê ji malbatek 4 şehîd û kesera wan 
jî Kurdistanek azad bû. Em bawerin 
heger ji malbatê kesek dinan hebûya, 
ew ê, jî tevlî tevgera azadiyê bibuya û 
navê Denîz Frat bigirta. Lê mixabin 4 
kes û herçar jî şehîd bûbûn.
Dive cîwan tevlî nava têkoşînê bibin û 
navê Deniz Firat bigirin da ku xeyalên 
wê pêk werin.

Birûc Rasûl/Qamişlo


